
	GAUTENG DEPARTMENT OF EDUCATION

SENIOR CERTIFICATE EXAMINATION


SISWATI LULWIMI LWESIBILI


LEZINGA LELILULA


(Liphepha Lekucala)


SIKHATSI: 2 emahora


EMAMAKI:  80




	CAPHELA:
· Phendvula yonkhe imibuto ngesiSwati.

· Bhala ngesandla lesifundzekako.

· Labahlolwako batawulahlekelwa ngemamaki nangabe umsebenti wabo ubhalwe ngekunganakekeli, nalapho batawube bente emaphutsa ekupeleni nasekusebentiseni timphawu tekukhuluma ngendlela lengemukeleki.

· Bhala tinombolo temibuto njengoba tibhalwe ephepheni lemibuto.

	


	sigaba a
umbuto 1
	


	Fundza letindzatjana bese uphendvula imibuto letawulandzela:
Sicephu A:
	


	
	INingizimu Afrika live lelihle kakhulu kunemave lakhona e-Afrika. Lidvume ikakhulukati ngemnotfo lombiwa phansi. Phela umnotfo nguwona mgogodla wesive. Letimbiwa letitfolakala lapha tisekele timphilo tebantfu baseNingizimu Afrika kanye nalabo labachamuka emaveni labomakhelwane. Timbiwa letitfolakala lapha ngunati: igolide, idayimane, tjeboya nemalahle. Letimbiwa titsengiselwa emave angaphandle . Loko kuyawutfutfukisa umnotfo walelive , kuwenta usimame . Ngenca yalomnotfo tindzawo letinyenti setaba titsabatsaba temadolobha lanetakhiwo letikhotsa sibhakabhaka.

Loko sikubona ngemadolobha lafana neJozi neWitbank. Lamanye emadolobha akhuliswa yimikhicito yalokulinywako. Uma ubuka iNasipoti (Nelspruit) idvume kakhulu ngemboza nemawolintji, emangoza nemoba. LiTheku lona lidvume ngemoba nabhanana.

Lelive laseNingizimu Afrika linetifundza letiyimfica. Leso naleso sifundza sinalokutsite lesidvume ngako. Asewuhambe uye eMpumalanga, utawukhangwa ticiwu tetinyamatane boKruger National Park naboManyeleti. Kukhona nalokunyenti lapho bantfu bangatijabulisa khona.

Bachamuki bangangena kuleli ababuyeli emuva . Ingani lingubabe namake , umondli wetintsandzane sibili.


	


	1.1
Ngabe live laseNingizimu Afrika lidvume ngani?
	(1)


	1.2
Ngaphandle kwebantfu baseNingizimu Afrika, ngabe ngubaphi labanye bantfu labatfola kusitakala ngemnotfo walelive?
	(1)


	1.3
Konje tingaki tifundza letikhona lapha eNingizimu Afrika?
	(1)


	1.4
Shano kutsi kuleso naleso sifundza kutfolakala siphi simbiwa?
	


	
1.4.1
eGauteng


1.4.2
eMpumalanga


1.4.3
eNyakatfo-Nshonalanga (North West)
	(1)
(1)

(1)


	1.5 Konje lamadolobha lalandzelako akutiphi tifundza? Bhala imphendvulo kuphela.


	


	
1.5.1
iNasipoti (Nelspruit)


1.5.2
LiJozi (Johannesburg)


1.5.3
LiTheku (Durban)
	(1)
(1)

(1)


	1.6
Bhala emagama emave lamabili labomakhelwane beNingizimu Afrika lengaseMpumalanga
	(2)


	1.7
Konkhe lokumbiwa phansi lokunjengemalahle , igolide, idayimane tjeboya kutsiwa ……
Sicephu B:
	(1)


	
	Nasibuka umhlaba uya ngekuya uba lihlane lelingahlaleki. Kuya ngekuba munyu kuhlala emhlabeni. Umbuso wemuntfu uyancipha. Umuntfu wadalwa nguMvelinchanti wakubeka kutsi abuse konkhe lokuphilako kepha lobo bumnandzi bekubusa bumphelele umuntfu. Konkhe loku kubangwa budlabha bemuntfu. Umuntfu kunekutsi anakekele tidalwa nendalo usuke akubulale konkhe loko. Bunandzi bekuva kuntjilota kwetinyoni ngemaphimbo lamnandzi sekuliphupho. Ingani leto tinyoni titsiywa tibulawe onkhe lamalanga.

Lokunye lokudala bumunyu emhlabeni kuphela kwekukholwa kubantfu. Bantfu sebakholwa ngemlomo, batishaye sifuba. Abakholwa ngetento nguloyo naloyo utinaka yena. Akekho lonendzaba nalomunye. Kadzeni wawuva umuntfu nangabe akhelene namakhelwane lophuyile atsi “Dlamini, tsatsa nankha ematfodlana ungelusele utekwati kusengela bantfwana” Usho uyamsisela. Nalongakwati kutsi angalobola bekavele akhiphe loko lanako. Lokusele kuyawubonwa mhla umntfwanakhe wentfombatana alotjolwa. Imphilo beyimnandzi sibili. Namuhla bantfu batishaya sifuba kutsi bayakholwa kepha kunebantfwana labagcwele emigcwacweni, kunetalukati letinganakwa ngumuntfu. Kunetintsandzane letikhala titithulise. Labanye behluleka ngisho kondla batali babo.


	


	1.8
Shano kutsi umusho ngamunye uliciniso noma uliphutsa.

	


	
1.8.1
Kuya ngekuba mnandzi kuhlala emhlabeni.


1.8.2
Umuntfu wadalelwa kutsi yonkhe indalo netidalwa kubuse etukwakhe .


1.8.3
Bantfu basemhlabeni abasenaluvelo.


1.8.4
Bantfu abasasiselani namuhla.
	(1)
(1)

(1)

(1)


	1.9
Khetsa ligama kubakaki lelisho lokufanako naleli lelisendzabeni.
	


	
1.9.1
Mvelinchanti



A.
Nkulunkulu;


B.
Lidloti; 


C.
Ingilosi.
	(1)


	
1.9.2
Lophuyile

A.
Lochagile;

B.
Lonjingile;

C.
Lonemusa.
	(1)


	1.10
Bhala ligama linye lelisho loku :
	


	
1.10.1
Kunika umuntfu imfuyo kutsi akubonele yona , aphindze atondle ngelubisi lwayo kutsiwa ______.

1.10.2
Konkhe lokudaliwe lokunjengetihlahla , tinyoni tintsaba nemifula  kutsiwa ______.
	(1)

(1)


	1.11
Kwakubasita ngani labaphuyile kusiselwa tinkhomo?
	(1)


	1.12
Ngukuphi lokutsatfu lokusendzabeni lokukhombisa kutsi bantfu abasenaluvelo?
Sicephu C:
	(3)


	
	Umuntfu wadalwa waphiwa titfo letimangalisako temtimba. Waphiwa emehlo. Ngawo uyakwati kubuka loko latsandza kukubuka. Ancome nome asole loko latsandza kukusola. Uyakwati kubona buhle baloko lakutsandzako nebubi baloko langakutsandzi. Waphindze waphiwa netandla. Loko lakubuke wakutsandza uyakwati kukusebentela ngetandla takhe. Aphindze akutsatse akuvikele ngato tandla takhe. Namuhla kunebukhatikhati lobugcwele umhlaba, yimisebenti yetandla tebantfu. Imihhalo yemasimu lekondliwa ngayo bantfu, imigodzi lejulile lekhicita umcebo, bosukasihambe bemabhilidi lakhotsa sibhakabhaka, yimisebenti yetandla. Ngetandla takhe umuntfu uyakwati kutondla yena nalabanye. Tandla tiyaphilisa tiphindze tibulale. Ngesandla umuntfu uyakwati kupheka, aphakele bantfu, ondle bantfwana ngekubafunta. Ngaso leso sandla futsi atsatse butsi abufake ekudleni, kubhubhe sive. Sandla asinamahloni kubamba umuntfu simsontse intsamo. Kwala noma lobanjiwe atikhalela, umsocongi utambuka awubone umphefumulo uphuma kancane kancane. Ngetandla tabo bantfu bavuna lapho bangakatjali khona. Labanye bantfu lamuhla abanatimotela, tatsatfwa ngetandla. Labanye bancamuka imilente kungenca yetibhamu nemabhomu lakhiwe tandla tebantfu. Umhlaba ugcwele tindvundvuma temathuna. Konkhe loko kwentiwa tandla. 

Tandla tikwati kubulala njengelulwimi. Phela nalo luncane nje, mkhulu umonakalo lelingawenta. Lungabhidlita imiti, lucabanise bangani kuze kuphume tidvumbu.


	


	1.13
Ngabe umuntfu kumsita ngani kuba nemehlo?
	(1)


	1.14
Kunalabantfu lokutsiwa ngemaginsa. Ngabe basebentisa tiphi titfo ekwenteni lomsebenti wabo?  Khetsa imphendvulo kunati:

A.
Tandla.

B.
Emehlo.

C.
Kokubili.
	(1)


	1.15
Endzabeni khipha emagama labomcondvofana alawa:
	


	
1.15.1
Takhiwo


1.15.2
Umnotfo


1.15.3
Shevu
	(1)
(1)

(1)


	1.16
Cedzela lesaga:

1.16.1
Tandla tiya ......
	(1)


	1.17
Bhala imisebenti lemihle lebalwe endzabeni leyentiwe tandla tebantfu.
	(2)


	1.18
Konje umuntfu lonetandla letiphelele uneminwe lemingaki?
	(1)


	1.19
Shano lokubili endzabeni lokubi lokwentiwa tandla.
	(2)


	EMAMAKI ESIGABA A:
	[35]


	siGABA b
umbuto 2
	

	2.
Fundza lendzatjana bese ufinca ngemisho lengengci kuleSikHOMBISA.
	



	
Labantfwana boMkhumbuleni kanye naThulile bebawabona emagama emoyeni bavele bafundze bavale umlomo.  Bafela ekhatsi ngendlela yekutsi bebangasatfokoti kulomuti weyise.  Lentfo bayichela kangangobe lendvodza bese icala nekubatfuma labantfwana futsi seyinemkhuba wekubakhahlabeta.  Lentfo beyibagongonya baze badvube nekudla.


	

	
Umfana ubelesela kuhamba nje sewucoshwa ngunangu umuntfu lotenta uyise.  Ukhuluma nenina nje Thulile utfunywe kuyawuwasha timphahla tananguya umuntfu.


	

	
Asakhuluma naye unina wasukuma wacondza kudzadzewabo wefika wema eceleni kwakhe abeke tandla emhlane.  Thulile abegobondzele awasha timphahla.  Watibuka  Mkhumbuleni wancata wanikina inhloko.


	

	
“Thulile yekela lokwetimphahla.  Babe wafa ungazange umwashele.”


	

	
“Kushito Make wa ...”


	

	
“Hheyi!  Letsa lapha lelibhavu.” 

	

	
“Kahle mnaketfu asihloniphe make.”


	

	
“Sihloniphe ini sitsi simonaleni kube yena akasihlophi?  Loko ngeke kwenteke, nx!”

	

	
Mkhumbuleni wacunuka wacukula libhavu lebelinetimphahla lebetiwashwa waticitsa.
	


	EMAMAKI ESIGABA B:
	[10]


	SIGABA C
UMBUTO 3
	


	Fundza letindzatjana bese uphendvula imibuto.
Sicephu A:
	


	
	“Sibisi, ukhatsatwa yini?”

“Kukhona lengakwenta umkami lebengimfihlela kona eminyakeni yekuphila kwetfu. Sineminyaka letsi ayibe ngemashumi layimphama sihlala kanyekanye. Eminyakeni lelishumi sihleti sobabili ngenta intfo leyaba sicalekiso kimi nemphefumulo wami. Mfundisi indlela ilukhuni, kufa akufuni kufika, ngiyabona kungenca yemfihlo yebubi bami.”
“Sibisi, kungaba njani kutsi ngikubitele inkhosikati yakho uyidzalulele leyo mfihlo na?”

“Cha, mfundisi, ngikutfola kungumtfwalo loko hleze ngitsi ngiyayidzalula angangicoleli nobe lokukanye advube angishiye ngedvwana kulombhedze wetinhlungu; mhla kufa kufika ngubani loyongingcwaba?”

Tehla tinyembeti kuMhlengwa Sibisi. Wagucula inhloko wabheka ngasekhumbini lendlu. Umfundisi Shandu wabindza asagaya ematsambo enhloko. Kute labekucabanga ngaphandle kwekutsi lesigulane sitfole kuphumula. Wabatse uyacabanga letinye tindlela tangaveli ngaphandle kwekutsi amncenge Mhlengwa Sibisi kutsi adzalule lenkinga kumkakhe ulaKheswa.

“Sibisi, akunamasita kwesaba kukhipha leyo mfihlo. Nguwe umsunguli wayo, nguwe fakazi wekucala nekugcina, futsi nguwe longayikhuluma kute utfole kuthula, kucolelwa nekuphumula, indlela yakho itawukhanya.”

“Yebo, kunjalo kuliciniso lelisebaleni.” Wagucuka futsi Sibisi wabuka ngalapho kuhleti khona uMfundisi. Bahlangana ngemehlo. Emphefumulweni waSibisi kufana nesimo selitulu ngaphandle. Bese kumnyama khwishi. Nalimanyata umbane ukhanyise ematfonsi emvula labekawa ngamancane.
	


	3.1
Bhala bomcondvofana balamagama lasendzabeni.


Sibonela: Thishela 

Impendvulo:  Umfundzisi
	


	3.1.1 Sicalekiso

3.1.2 Ilukhuni


3.1.3
Umsunguli








1x3 =
	(3)


	3.2
Bhala bomcondvophika balamagama lasendzabeni:

Sibonelo:  Budze


Impendvulo:  Bufisha
	


	3.2.1 Yebubi

3.2.2 Itawukhanya


3.2.3
Kuliciniso








1x3 =
	(3)


	3.3
Chaza loku ngewakho emagama:


Sibonelo: Kufaka sandla 

Impendvulo: Kulekelela kusita 
	


	
3.3.1
Tehla tinyembeti.


3.3.2
Asagaya ematsambo enhloko.

3.3.3
Sewufuna kucela indlela.

3.3.4
Kutsatsa tinyawo.







2x4 =
	(8)


	3.4
Shano kutsi sinongo sini lesicuketfwe ngulomusho:

Emphefumulweni waSibisi kufana nesimo selitulu ngaphandle.
	(1)


	3.5
Asewucedzele letaga:
	


	
3.5.1
Umfundisi akamtali ______

3.5.2
Indlela ibutwa ______






1x2 =

Sicephu B:
	(2)


	
	“Ngi – ngi – “.

Ngaleso sikhatsi washayeka phansi. Emadvodza akhula tinhloko, abukana emehlweni, asayibona indzaba lapho ikhona. Liciniso linye kufanele asitwe.

Kulendzawo labakhe kuyo kusemakhaya lucobo. Imoto yintfo lengatiwa. Nayike yavela ibukisiswa ite iyoshobela. Nayibuyela emuva utawutfola talukati nebantfwana sebasondzele emgwacweni kungatsi bafuna kuyihhohha kantsi cha. Bafuna kuyibona kahle. Akushiwo nakuke kwachamuka umdzeshi. Bona bantfwana batfutselana etindlini bese kuhlolwa ngetimbotjana, nasahambile kungukhatsi baphuma. Sibhedlela sona nawuya kuso ngummango, ngobe kudzingeka usile ingcamu.

Bantfu balendzawo nabaya khona bagibela ibhasi yentsatsakusa. Wasala lapho ngiko kuyilandzela uhlanganise sihlanu nesihlanu ute uyongena ngetitfuba tasemini. Esitolo kona sincane sesibhedlela kodvwa cishe kunconywana. Linyenti liyaye lisitakale ngekuvele litsenge imitsi nayitfolakala.
	

	
	Njengoba sekutitfuba tantsambama, lilanga selicale kusitsela etintsabeni. Kufanele kutanywe luncedvo, indlela kute, netinkhomo tisengwa lokwa ekuseni. Njengobe belishisa, lubisi selungemasi. Nobe belungakabi ngemasi, lapha kaMagwaza belungabuyaphi angakafuyi. Ngaleso sikhatsi uyashumpa Magwaza, emadvodza abatse enta taba , kute kuba ncono.
	


	
	Kute lowabona kutsi Majuba uhambe nini nekutsi abengasekho, betfuka asatsi:

“Niyati inhlanhla lubisi ngilutfole lukhona , asitameni kumnatsisa.” Nembala aphutfuma emadvodza amvula umlomo. Imihlatsi ayisavuleki kahle seyicale kucina, kodvwa bamvula balwetsa lubisi. Walumita kwakhala umphimbo. Bema bafuna kubona kutsi kuba njani. Wavula umlomo kancane tindzebe tanyakata. Emehlo wona atse njo kuMajuba.
	


	3.6
Cedzela loyo naloyo musho njengoba uwucalelwe ukhombise bunyenti kuyo:
	


	
3.6.1
Imoto yintfo lengatiwa.



Timoto ______.
	


	3.6.2 
Sibhedlela sona nawuya kuso ngummango ngoba kufuneka usile ingcamu.

Tibhedlela tona ______.
	(2)


	3.7
Lungisa lemisho njengoba uyalelwe.
	


	
3.7.1
Wevakala asatsi niyati inhlanhla lubisi ngilutfole lukhona (Faka timphawu tekufundza)


3.7.2
Entsatsakusa balendzawo khona bahamba nabaya ngebhasi bantfu (lungisa kulandzelana kwemagama)
	(2)

(3)


	3.8
Faka sabito lesihambisana neligama lelidvwetjelwe emshweni.


Sibonelo

:
Umuntfu uyahamba

Imphendvulo
:
Yena uyahamba.

A.
Yena;


B.
Sona;


C.
Bona.
	


	
3.8.1
Imihlatsi ayisavuleki kahle seyicale kucina.

A.
sona;


B.
bona;


C.
yona.

3.8.2
Wavula umlomo kancane tindzebe tanyakata.

A.
lona;


B.
wena;


C.
wona.
	


	
3.8.3
Kute lowabona kutsi Majuba uhambe nini

A.
mine;


B.
yena;



C.
tona.







1x3 =
	(3)


	3.9
Kulowo nalowo musho khipha sento lesisho lokubhalwe kubakaki.
	


	
3.9.1
Abukana emehlweni, usayibona indzaba lapho ikhona (Kwentana )


3.9.2
Imoto yintfo lengatiwa kantsi futsi bebengayiconzisisi kahle 



(yekwentiwa)

3.9.3
Ngummango , ngobe kudzingeka usile ingcamu. (Yekwenteka)


3.9.4
Asitameni kumnatsisa siphindze sitame kuvula umlomo (Yekwentisa)
 1x4 =
	(4)


	3.10 Nciphisa emagama ladvwetjelwe kulomusho.


Nembala aphutfuma emadvodza amvula umlomo , imihlatsi ayisavuleki kahle seyicale kucina , kodvwa bamvula balwetsa lubisi.



1x4 =
	(4)


	AMAMAKI ESIGABA C:
	[35]


	EMAMAKI ASAWONKHE:
	80











P.T.O.


